
Concilia Galliae 511-695 - Concilium Parisiense a. 614
Cum in dei nomine secundum priscorum sanctorum patrum constitutiones in orbem parisius ex euocationem gloriosissimi principis domni hlotharii regis in synodali concilio conuenissimus tam pro renouandis antiquorum canonum statutis, quae praesentis temporis necessarium fecit oportunitas iterari, quam his, quae adsurgentibus undecumque querilarum materies recentes definitionis ordo poposcit institui, tractantes, quid quomodo principis, quid salute populi utillius conpeterit uel quid ecclesiasticus ordo salubriter obseruaret: primo in loco, ut canonum statuta in omnibus conseruentur et, quod per prolixa temporum spatia praetermissum est, uel deinceps perpetualiter obseruetur. 

 

Hoc est: ut decedente episcopo in loco ipsius ille christo propitio debeat ordinari, quem metropolitanus, a quo ordinandus est, cum conprouincialibus suis, clerus uel populus ciuitatis illius absque ullo quommodo uel datione pecuniae elegerint.

 

Quod si aliter aut potestatis subreptione aut quacumque neglegentia absque electione metropolitani, cleri consensu uel ciuium fuerit in ecclesia intromissus, ordinatio ipsius secundum statuta patrum irrita habeatur.

 

Vt nullus episcoporum se uiuente alium in loco suo non elegat nec qualiscumque persona illo superstite locum ipsius sub quocumque argumentum uel ingenium adoptare presumat nec a quemquam debeat ordinare, nisi certe conditionis extiterint, ut ecclesiam suam nec regere ualeat aut ecclesiastica regula, ut ordo exposcit, conseruare.

 

Quod si quis contemptor constitutionis huius hoc adtemtare presumserit, canonica se nouerit excepturum sententia.

 

Salubriter consilio unianimi instituemus obseruandum, ut, si episcopus, quod non credimus esse uenturum, aut per iracundia, quod esse non debet, aut per pecunia abbatem, quia fratres nostri sunt, de loco suo eiecerit non canonice, ille abbas recurrat ad synodum.

 

Et quia fragilis esse nostra natura uidetur, si episcopus, qui eum eiecit, ab hac luce migrauerit, successor eius abiectum fratrem reuocet ad sedem.

 

Vt, si quis clericus quolibet honore monitus contempto episcopo suo ad principe uel ad potentiores homines uel ubi aut ubi ambulare uel sibi patronum elegerit, non recipiatur, preter ut ueniam debeat promereri.

 

Quod si fecerit, hii, qui ipsum post admonitionem pontificis sui retenere presumpserint, nouerint se utrumque priorum canonum sententia esse damnandos.

 

Vt nullus iudicum neque presbyterum neque diaconem aut clericum aut iuniores ecclesiae sine scientia pontificis per se distringat aut condemnare presumat.

 

Quod si fecerit, ab ecclesia, cui iniuria inrogari dinoscitur, tamdiu sit sequestratus, quamdiu reatu suo cognoscat et emendet.

 

Liberti quorumcumque ingenuorum a sacerdotibus defensentur nec ad puplicum ullatenus reuocentur.

 

Quod si quis auso temerario eos inpremere uoluerit aut ad puplicum reuocare et admonitus per pontificem ad audientiam uenire neglegerit aut emendare quod perpetrauit distullerit, communione priuetur.

 

Quaecumque pro sarcetecta ecclesiis fuerint adlegata, in potestate pontefices, presbyteri uel seruientes sanctorum locorum, secundum uoluntatem conferentes, ad se debeant reuocare.

 

Quod si aliquis exinde quodcumque abstulerit, nouerit se ab ecclesia sequestratum, quousque ea, quae abstulit, studeat reformare.

 

His etiam constitutionibus adnecti placuit, ut defuncto episcopo, presbytero uel diacono uel quemquam ex iuniore ordine clericum non per preceptum neque per iudicem neque per qualemcumque personam res ecclesiae uel eorum proprietas, quousque aut de testamentis aut qualemcumque obligationem fecerit cognoscatur, a nullo penitus supra scriptae res contingantur, sed ab archidiacono uel clero in omnibus defendantur et conseruentur.

 

Quod si quis inmemor definitionis huius temere aliquid exinde auferre presumpserit aut auso temerario in res ipsas ingressus fuerit et de dominatione ecclesiae abstulerit, ut negatur pauperum a communione priuetur.

 

Conperimus idem que cupiditatis instincto, deficientes abbatis, presbiteros uel hos, qui pro titulis deseruiunt, presidium, quodcumque mortis tempore dereliquerint, ab episcopo uel ab archidiacono deripi et quasi sub augmentum ecclesiae uel episcopi in iure episcopi reuocari et ecclesiam dei per prauas cupiditates expoliata relinqui.

 

Id statuemus obseruandum, ut nullus episcopus aut archidiaconus ausu temerario exinde aliquid auferre presumat, sed in loco, ubi moriens hoc dereliquerit, perpetualiter debeat permanere.

 

Si quis super hanc difinitionem exinde aliquid abstulerit, anathematis stimmate feriatur.

 

Id etiam nostrum placuit adiungi consensum fixo in eterno permansurum atque a quocumque presole obseruandum iuxta antiquorum patrum constituta, ut nullus episcoporum uel saecularium cuiuscumque alterius episcopi seu ecclesiae seu priuatas res aut regnorum diuisione aut prouinciarum sequestrationem conpetere aut peruadere audeat aut quacumque acceptatione aut peruasione possedere aut retinere presumat.

 

Quod si quis hoc facere adtemptauerit, tamdiu sit ab omnium caritate suspensus uel a communionis gratia sequestratus, quoadusque res ablatas cum fructuum satisfactione restituat.

 

Et quia multe tergiuersationes infidelium ecclesiam dei quaerunt conlatis priuari donariis, secundum constitutionem precedentium pontificum id conuenit inuiolabiliter obseruari, ut testamenta, quae episcopi, presbyteri seu inferioris ordinis clerici uel donationes aut quaecumque strumenta propria uoluntate confecerint, quibus aliquid ecclesiae aut quibuscumque personis conferre uideantur, omni stabilitate subsistant; id specialiter statuentes, ut, etiamsi quorumcumque religiosorum uoluntas aut necessitate aut simplicitate faciente aliquid a legum saecularium ordine uisa fuerit discrepare, uoluntas tamen defunctorum debeat inconcussa manere et in omnibus deo propitio custodire.

 

De quibus rebus si quis animae suae contemptor aliquid alienare presumpserit, usque ad emendationis suae uel restitutionis rei ablate tempus a consortio ecclesiastico uel omnium christianorum conuiuium habeatur alienus.

 

Placuit etiam secundum constitutionem anteriorum, ut, si quis episcoporum cum coepiscopo suo quodcumque negotium exsequi uoluerit, ad iudicio metropolitani sui recurrat.

 

Quod si spreto metropolitano uel reliquos conprouinciales iudicem puplicum adierit, tamdiu a caritate metropolitani habeatur extraneus, quamdiu in proximum synodum coram fratribus facti huius debeat reddere rationem.

 

Illud etiam unianimi consensu conuenit, ut, si quis monachorum aut monacha in congregationem positi religiosam conuersationem elegerint et postea aut ad parentes aut quamcumque propriam substantiam se de congregatione ipsa subtraxerint et ab episcopo suo per epistola admoniti ad septa monasterii sui redire distulerint, sint usque ad exitum uitae a communione suspensi nec prius ad eucharistiae gratia admittantur, quam ad ouilem suum, de quo se uagationis insolentia uisi sunt subtraxisse, cum humillimae subplicationis debeant satisfactione reuerti.

 

De uiduabus et puellis, quae sibi in habitu religionis in domos proprias tam a parentibus quam per se uestem mutauerint et se postea contra instituta patrum uel precepta canonum coniugium crediderint copulandas, tamdiu utrique habeantur a communione suspensi, quousque, quod inlicite perpetrauerunt, emendent, aut si emendare neglexerint, communione uel omnium christianorum conuiuium in perpetuo sint sequestrati.

 

Incestas uero coniunctiones ab omni christianorum populo censuemus specialiter resecari, ita ut, si quis relicta fratris, sorore uxoris, priuigna, consubrina uel relicta idem patrui atque auunculi uel in religionis habitu dedita coniugii crediderit consortio uiolanda, tamdiu a communionis gratia segregetur, quamdiu ab inlicitis coniunctionibus sequestratione manifestissima debeat abstenere.

 

Vt nullus iudaeorum qualemcumque militia aut actione puplica super christianos aut adpetere a principe aut agere presumat.

Quod si temptauerit, ab episcopo ciuitatis illius, ubi actionem contra canonum statuta conpetiit, cum omni familia sua baptismi gratia consequatur.

 

Factum synodo vi id- octobris in basilica beati petri apostoli parisius, anno xxxi regni gloriosissimi domni hlothari principis.

 

Ex ciuitate lugdonum aridius episcopus.

 

Ex ciuitate arelate floranius episcopus.

 

Ex ciuitate vienna domulus episcopus.

 

Ex ciuitate rodomagum hildulfus episcopus.

 

Ex ciuitate treueris sabaudus episcopus.

 

Ex ciuitate bessuntione proardus episcopus.

 

Ex ciuitate colonia solacius episcopus.

 

Ex ciuitate beturregas austrigisilus episcopus.

 

Ex ciuitate burdegala arnegisilus episcopus.

 

Ex ciuitate senonis lupus episcopus.

 

Ex ciuitate remus sunnacius episcopus.

 

Ex ciuitate elosa leodomundus episcopus.

 

Ex ciuitate vicoiulio palladius episcopus.

 

Ex ciuitate agustidunum rocco episcopus.

 

Ex ciuitate sanctonex audoberhtus episcopus.

 

Ex ciuitate cinnomannis bertegramnus episcopus.

 

Ex ciuitate andecauis magnobodus episcopus.

 

Ex ciuitate pectauis ennoaldus episcopus.

 

Ex ciuitate redonis haimoaldus episcopus.

 

Ex ciuitate namnatis eufronius episcopus.

 

Ex ciuitate baiocas leodoaldus episcopus.

 

Ex ciuitate abrincatas hildoaldus episcopus.

 

Ex ciuitate vasatis gudualdus episcopus.

 

Ex ciuitate matascone deutatus episcopus.

 

Ex ciuitate aurilianis liudigisilus episcopus.

 

Ex ciuitate aluiae fredemendus episcopus.

 

Ex ciuitate alticiotro disiderius episcopus.

 

Ex ciuitate caturcus eusepius episcopus.

Ex ciuitate besuntione protagius episcopus.

 

Ex ciuitate cabillonno antestis episcopus.

 

Ex ciuitate lingoris miechius episcopus.

 

Ex ciuitate carnotis theodoaldus episcopus.

 

Ex ciuitate belisio aquilenus episcopus.

 

Ex ciuitate sisterone secundinus episcopus.

 

Ex ciuitate tholosa hiltigisilus episcopus.

 

Ex ciuitate vallesse leodomundus episcopus.

 

Ex ciuitate marace gaugericus episcopus.

 

Ex ciuitate gracinopoli suagrius episcopus.

 

Ex ciuitate niuerno raurecus episcopus.

 

Ex ciuitate trigassinum agrigola episcopus.

 

Ex ciuitate vasione vincentius episcopus.

 

Ex ciuitate dea maximus episcopus.

 

Ex ciuitate ebrituno lopacharus episcopus.

 

Ex ciuitate vapinco valationius episcopus.

 

Ex ciuitate vindesca ambrosius episcopus.

 

Ex ciuitate antheopoli eusepius episcopus.

 

Ex ciuitate apte innocentius episcopus.

 

Ex ciuitate loxouia chamnegisilus episcopus.

 

Ex ciuitate meldus gundoaldus episcopus.

 

Ex ciuitate rotemus verus episcopus.

 

Ex ciuitate lugdono glauatu rigobertus episcopus.

 

Ex ciuitate cura victor episcopus.

 

Ex ciuitate ambianus berachundus episcopus.

 

Ex ciuitate ebroegas erminulfus episcopus.

 

Ex ciuitate latona palladius episcopus.

 

Ex ciuitate nicia abraham episcopus.

 

Ex ciuitate tollo eudila episcopus.

 

Ex ciuitate senacio marcellus episcopus.

Ex ciuitate nocciomo berhtmundus episcopus.

 

Ex ciuitate vuarnacio berhtulfus episcopus.

 

Ex ciuitate aginno flauardus episcopus.

 

Ex ciuitate gaballetano agricula episcopus.

 

Ex ciuitate loxouias launomundus episcopus.

 

Ex ciuitate equilisima bassolus episcopus.

 

Ex ciuitate treiecto bettulfus episcopus.

 

Ex ciuitate sedonis dracoaldus episcopus.

 

Ex ciuitate tolosa vuigillisilus episcopus.

 

Ex ciuitate catalaunis leudomeris episcopus.

 

Ex ciuitate viredono harimeris episcopus.

 

Ex ciuitate sissionis ansericus episcopus.

 

Ex ciuitate sammo marcellus episcopus.

 

Ex ciuitate consorannis iohannis episcopus.

 

Ex ciuitate parisius ceraunius episcopus.

 

Ex ciuitate stratoburgo ansoaldus episcopus.

 

Ex ciuitate spira hildericus episcopus.

 

Ex ciuitate petrocorius aggus episcopus.

 

Ex ciuitate lorione helarianus episcopus.

 

Ex ciuitate castro ultra mare iustus episcopus.

 

Ex ciuitate massilia peter episcopus.

 

Peter abba de dorouerno.

